
* شانۆی بالیه ی جارنێ: 
ده كه وێته  ناوجه رگه ی پاریسی پایته ختی فه ره نساوه ، 
پێشی ده وترێت )ئۆپێرای پاریس(  و 1600 كورسی 
تێدایه ، ئه م شانۆیه  له لایه ن ته لارساز شارڵ جارنێ 
نه خشه ی كێش������راوه  و له  س������اڵانی نێوان 1875 تا 
1989 باره گای س������ه ره كیی تیپی ئۆپێرای پاریس 

بووه .

* شانۆی شیكاغۆ:
یه ك له و شانۆیانه یه  كه  چووه ته  ریزبه ندیی 
یه كگرتووه كانی  وڵاته   جوانه كانی  ش������انۆ 
ئه مریكا و جیهانه وه ، جێگای 3880 بینه ری 
تێدا ده بێته وه ، ئه م ش������انۆیه  له  ئۆكتۆبه ری 

ساڵی 1921 دا كراوه ته وه .

* شانۆی رۆیاڵ ئه لبێرت:
ش������انۆی )رۆیاڵ ئه لبێرت هۆتێ������ل( له  ئینگلته ره  
یه ك له و شانۆیانه یه  كه  چووه ته  نێولیستی جوانترین 
ش������انۆكانی جیهانه وه ، له و هۆڵی شانۆیه دا زیاد له  
)5( هه زار كه س جێگایان ده بێته وه ، س������اڵی 1871 
كراوه ته وه  وله س������ه ر شێوه ی ته لارس������ازیی ئیتالیی 

دروستكراوه. .

* شانۆی هێرۆدس ئه تیكۆس:
 ئه م شانۆیه  كه  ده كه وێته  شاری ئه سینای وڵاتی 
یۆنان، یه ك له  شوێنه واره  هونه رییه كانی جیهانه ، 
له سه ر شێوازی ته لارسازیی كلاسیكه وه  هیرۆدس 
ئه تیكۆس نه خش������ه ی كێش������اوه ، س������ێ نهۆمه و 

جێگای )5( هه زار بینه ری تێدا ده بێته وه. .

شانۆ، یه ك له و جێگایانه یه  كه  وڵاته  پێشكه وتووه كان و خاوه ن شارستانییه كان بایه خی زۆری 
پێده ده ن، چونكه  س���ه رچاوه یه كی گه وره یه  بۆ بڵاوكردنه وه ی رۆشنبیریی جیاوازو هه مه  جۆر، 
ئه و وڵاتانه  بۆ دروس���تكردنی شانۆ جوان و سه رنج راكێشه كانیان كێبڕكێیان كردوه ، چونكه  به  
فاكته رێكی سه ره كییان زانیوه  بۆ رازاندنه وه ی ژیانیان و به رزكردنه وه ی ئاستی شارستانییان.

ماڵپه ڕی ) هۆفینجتون( ژماره یه ك له  شانۆ جوانه كانی جیهانیان خستووه ته  به رچاو، ئه وانه ی 
به  ئاسه واری به نرخ و كاری هونه ریی ناوازه  ناو ده برێن.

ئا: یاسین قادر بەرزنجی

* شانۆی ئه مازۆن:

ده كه وێته  شاری ماناوسی به رازیله وه ، یه كێكه  له و 
جێگانه ی كه  گه شتیاران له كاتی سه ردانی ئه و 
ش������اره دا ده چنه  بینینی. ئه م ش������انۆیه  له  ساڵی 
1896 دا كراوه ته وه و له سێ نهۆم پێكهاتووه و تیایدا 

نمایشی موزیك و ئۆپێرا پێشكه ش ده كرێت..

 * شانۆی بالودی لاموزیكا: 
ل������ه  به رش������ه لۆنه یه و لویس ئ������ی مونتا 
نیر نه خش������ه ی كێشاوه ، س������اڵی 1908 
كراوه ته وه و پۆنسكۆ به یه كێك له  شوێنه واره  

جیهانیه كانی ئیسپانیای ناوناوه ..

 * شانۆی ئۆپێرای سیدنی: 
ده كه وێته  س������ه ر كه ناره كانی زه ریاوه  له  ئوسترالیا، یه ك له  هه ره  
جوانترین ش������انۆكانه ، س������اڵی 1974 ئه ندازیاری دانیماركی 
)جۆرن ئۆتزن( به بڕی 100 ملیۆن دۆلار بۆ تێچووی،نه خشه ی 
كێش������اوه . ئه م ته لاره  به  چیمه نتۆو پۆڵا دروس������تكراوه و جێی 
6600 بینه ری تێدا ده بێته وه و تیایدا نمایشی موزیك و ئۆپێرا و 

بالیه  و فیلم و موزیكی تاك ژه نین نمایش ده كرێت..

 * شانۆی ئالا ئیسكالا: 
له   یه كێكه   ئیتالی������ا،  ده كه وێت������ه  میلان������ۆی 
ناس������راوترین ش������انۆ ئۆپێراكانی جیهان و ساڵی 
1778 كراوه ته وه و جێگای 2800 كه س������ی تێدا 
ده بێته وه ، ته لارس������ازییه كه ی له س������ه ر شێوازی 

كلاسیكی نوێ ئه نجامدراوه. 

سەعدون یونس:

پێویستە هونەرمەند لە دەرەوەی 
كاری هونەریدا خاوەن كەسایەتی خۆی بێت

س������ەعدون یونس بەوە ناسراوە كە رەخنە لە شتەكان نابەجێ و 
نەشیاوەكان دەگرێت ئەگەرچی خۆیشی دووچاری رەخنەی 
خۆی و كەس������انی دیكەش دەبێت������ەوە و ئەمەش بە كارێكی 
ئاس������ایی و پێویس������ت دەزانێت لە ژیان بەگش������تی و كاری 
هون������ەری بەتایبەتی، لەم بارەیەوە دەڵ������ێ: نازانم بۆ خەڵكی 
ئێم������ە بەتایبەتی هونەرمەندان ب������ە رەخنە هەڵدەچن و قبوڵی 
ناك������ەن لە كاتێك������دا هونەرمەند بە رەخنە پێ������ش دەكەوێت و 
كەموكورییەكانی ناهێڵێت لە هەمان كاتدا لایەنە باش������ەكانی 
بەرهەمەكانی بەهێزتر دەكات و لە هەموو جیهان گرنگییەكی 
زۆر ب������ە رەخنە دەدەن، ب������ەڵام رەخنەكانی������ان بونیاتنەرە و لە 
پێناو باش������تر كردنی بەرهەمە هونەرییەكانە نەك رەخنەیەكی 
رووخێنەر، رەنگە بەشێك لە ترس و هەڵچوونی هونەرمەندانی 
ئێمە ل������ە رەخنەگرتنیش بۆ ئەمە بگەڕێت������ەوە كە رەخنەكان 
زانستی و ئەكادیمی نەبن و كەسێك نەبێت كە پسپۆر بێت لەو 
بوارە، یان تەنیا لە ش������تێكی دیاریكراوە شارەزا بێت،  و تەنیا 

رەخنە بن لەپێناو رەخنەگرتن و هیچی تر.
سەبارەت بە گرنگی  و پێگەی هونەرمەند لە كۆمەڵگادا و 
چی پێویستە لەسەر هونەرمەند، سەعدون یونس دەڵێ: من 
بە چاوێكی زۆر بەرزەوە س������ەیری هونەرمەند دەكەم، 
پێموایە هونەرمەند مرۆڤێكە دەبێ بە هەست و 
هۆش مرۆڤێكی ئاسایی نەبێت، دەبێ ناسك 
و خاوەن دی������د و تێڕوانینێكی دووربین 
بێت، من زۆر حەزم لە بازاڕ و گەڕانە، 

ئەوانەی كە لە ساڵانی حەفتا و هەشتاكانی سەدەی رابردوو ئاشنای هونەری كوردی و بەتایبەتی 
دراما بوون، ئەستەمە )هەبوو نەبوو و كەونە دەركە( و)رەجەبی پاقڵەخۆر(یان لە بیر نەبێت و چەندین 
شەو نەبووبێتە شەوچەرەیان، سەعدون یونس رۆڵی )رەجەب(ی بەشێوەیەكی بەرجەستە كرد كە 
تا ئێستاش بە زیندوویی لە زەینی بینەرانی بمێنێتەوە و بە جۆرێك باسی بكەن كە نەوەی ئێستا 
تامەزرۆیان بۆ كارەكە هەبێت و هەوڵ بدەن بیبینن، دوای ئەوەی بەشێكی ژیانی لە غوربەت بەسەر 
برد لە ئەوروپا و چەند وڵاتێكی دیكە سەعدون یونس گەڕایەوە كوردستان و هەر زوو دەستی بە كاری 
هونەری كردەوە و دەستی دایە بەشی دووەمی )كۆنە دەركە( و بەشداریی چەند فیلمێكی كرد كە 
دوایەمینیان فیلمی )مەملەكەتی مێروولە(یە.

بەرگری ل������ە ناخیان هەبووە و لە كارەكانیاندا گوزارش������تیان 
لە مەینەتییەكانی گەلەكەیان ك������ردووە ئەگەر بە دیالۆگی 
ش������انۆیی یان دیمەنێكی دراما یان كۆپلەیەكی گۆرانییەك 
بووبێت، لە رۆژە سەخت و دژوارەكانی سەردەمی بەعس زۆر 
جار هونەرمەندانمان دووچاری گرتن و راوەدوونان بوونەتەوە، 
بەڵام سڵیان نەكردۆتەوە و بەردەوام بوون لە نیشاندانی هەستی 
كوردایەت������ی خۆیان و دەربڕینی خۆشەویس������تییان بۆ خاك و 
نیش������تیمان، ئەوەی لەو سەردەمە ناخۆش������انەدا هونەرمەندان 
ئەنجامیانداوە خۆی لە خۆیدا خەباتێك بوو پێویس������تە رێزی 
ل������ێ بگیرێت، لەم س������ەردەمەی ئێستاش������ماندا هونەرمەندان 
سەرەڕای سەختی و دژواریی بارودۆخی ئابووری هەریەكەو 

لە ش������وێنی خ������ۆی و بەپێ������ی توانا و 
پش������تگیری  خۆی  ئیمكانیات������ی 
دەربڕیوە،  پێش������مەرگە  بۆ  خۆی 
بە ڕای من ئەمەش بچووكترین 
وەفادارییە ك������ە هونەرمەندان بۆ 
پێشمەرگە دەری ببڕن و مایەی 

دەستخۆشییە.

بیۆگرافیای سەعدوون یونس:

بەڵام بەشێوەیەكی كەم دەگەڕێم، چونكە پێموایە لەگەڵ ئەو 
هونەرەی پێشكەشی دەكەی پێویستە كەسایەتیەكیش بۆ خۆت 
دروست بكەی، ئەوەی لەسەر شانۆ پێوەندی بە هیچ شتێكەوە 
نییە، ئەركێكی س������ەر شانتە پێویستە جێبەجێی بكەی، بەڵام 
لە دەرەوەی شانۆ پێویستە خاوەن كەسایەتیی خۆت بیت، بۆیە 
من شانازیی بە كەس������ایەتیی خۆمەوە دەكەم، و بەشێوەیەكی 
گش������تی لە كوردس������تان بەچاوێكی بەرز سەیری هونەرمەند 
دەكرێت بۆیە ب������ە برایانی هونەرمەندی خ������ۆم دەڵێم با ئێمە 
بۆ هونەر ش������تی گەورە بكەین و ئەو گەورەییە هونەرەكەمان 
بپارێزێ������ت و بە بە دڵنیاییەوە ئ������ەم هەرێمە زۆر جوانتر دەبێ 

ئەگەر بایەخی زیاتر بە هونەر بدرێت.
سەعدون یونس پێیوایە هونەرمەندان وەكو كەسایەتییەكی دیار 
و بەرچاوی نێوكۆمەڵگا كە خەڵ������ك رێزیان لێدەگرن دەتوانن 
رۆڵێكی بەرچاو ببینن لە پێشخس������تنی كۆمەڵگا و وش������یار 

كردنەوەی خەڵك و لەم بارەیەوە دەڵێ:
خەڵك جا بە رێژەی جیاواز و زۆر یان كەم رێز لە هونەرمەندان 
دەگرن و هەموو هەنگاوەكان������ی هونەرمەندان بەرز دەنرخێنن 
و بە گوێرەی توانا هاوكاریی������ان دەكەن ئەمەش كاریگەریی 
دەبێت لەسەر وش������یار كردنەوەی خەڵك، له  ئه وروپا و رۆژئاوا 
به  گشتی كه سایه تییه  ناوداره كان و زۆر جار كه سانی ئاسایی 
ل������ه  پێناو ئه نجامدان������ی كارێك ی������ان پرۆژه یه كی خێرخوازی 
هه ڵده س������تن به  داهێنانی كارێكی نوێ ب������ۆ به جێگه یاندنی 
په یامێكی دیاریكراوه  و زۆر جاریش مه به ستیان كۆكردنه وه ی 
ب������ڕه  پاره یه ك ب������ۆ س������ه ركه وتنی كاره  خێرخوازییه كه یان، ئەم 
جۆرە كار و هەنگاوانە لە دوو رووەوە س������وودی بۆ هونەرمەند 
هەیە، یەكیان ئەوەیە كە هونەرمەند سەنگ و پێگە وئاستی 
جەماوەری������ی خۆی بۆ دیاردەكەوێ������ت ئەمەش بە جۆرێك لە 
رەخنە دادەنرێ������ت، چونكە لە كۆتاییدا ئەگەر جەماوەر رێزی 
لێ گرت هونەرمەندان هەوڵ دەدەن كارەكانیان باشتر بێت بۆ 
ئەوەی كاری باشتر پێشكەش بكات، لە هەمان كاتدا ئەگەر 
پێش������وازی كردنی جەماوەر وەكو پێویست نەبوو ئەوا پێویستە 
ئەو هونەرمەندا بەخۆی������دا بچێتەوە،بەڵام ئەوە بە پێچەوانەش 
راستە، چونكە لە كۆتاییدا ئەوەی بڕیار لەسەر كاری باش و 

خراپ دەدات جەماوەرە.
س������ەبارەت بە رۆڵی هونەرمەندان لە پرسە نەتەوەییەكان وەك 
ش������ەڕی دژی رێكخراوەی تیرۆریس������تی داعش لەم بارەیەوە 
مامۆس������تا سەعدون دەڵێ: كورد هەمیشە دوژمن و ناحەزی 
زۆربووە كە هەوڵیانداوە وڵاتەكەمان داگیر بكەن و ئێمەش لە 
خێرو و سەروەتی سامانی وڵاتی خۆمان بێبەش بكەن،  ئێستاش 
تیرۆریستان هه وڵی داگیركردنی كوردستان ده ده ن و پێشمه رگه  
قاره مانه كان له  به رگرییه كی بێ وێنه دان بۆ پاراستنی خاكی 
كوردس������تان و رۆژانه  لاوان له  هه موو ش������اره كانی كوردستان 
گیانی خۆیان ده كه نه  قوربانی و ده گه نه  كاروانی ش������ه هیدان، 
پێویس������تە هونەرمەندان رۆڵ و قارەمانیەتی پێش������مەرگەیان 
لە بەرچاو بێت، ئەگەر س������ەیری مێژووی هونەری كوردی 
بكەین هەمیش������ە هونەرمەندە كوردەكان ل������ە هەموو بوارەكان 
ش������انۆ دراما گۆرانی و مۆسیقا هەمیشە جۆرێك لە رۆحی 

 لە 1948/7/1 لەدایك بووە.
خان������ەی   1966 س������اڵی   
مامۆس������تایانی لە هەولێ������ر تەواو 

كردووە
 س������اڵی 1973 بەشی دەرهێنانی 
لە پەیمانگ������ەی هونەرە جوانەكانی 

بەغدا بە پلەی یەكەم 
تەواو كردووە.

لەگ������ەڵ   1967/2/23 ل������ە   
هونەرمەندی كۆچكردوو س������ەمیرە 
عەبدۆك عەساف بوونەتە هاوژین.

 دوای راپەڕین چووەتە ئەڵمانیا و 
20 ساڵ لەوێ  بووە.

 خاوەنی زیاتر لە 120 بەرهەمی 
فیلم������ی  و  درام������ا  و  ش������انۆیی 

سینەماییە.

زۆر جار ئەكتەر و گۆرانیبێژە ناودارەكان بە دەست ناسراوی 
و ناوبانگەوە دەناڵێنن و بە ئاش������كرا رایدەگەیەنن كە ناتوانن 
وەك هەر كەس������ێكی دیكە ژیانی ئاس������ایی خۆیان بەسەر 
بەرن و دووچاری گرفتی جۆراوج������ۆر دەبنەوە، بەتایبەتی 
لە وێنەگرتن و بڵاوبوون������ەوەی پروپاگەندەی جۆراوجۆر لە 
میدیاكان دەرب������ارەی ژیانی ئاس������ایی و تایبەتی خۆیان. 
بەڵام كچە ئەس������تێرە و ئاوازدانەری ئەمریكی ئەلیشا كیز 
رایدەگەیەنێت كە پیاوان بە هۆی باڵا و بەژنی رێكوپێكی، 
گرنگ������ی زۆریان پێ������دەدا، ئەمەش زۆر ج������ار گرفتی بۆ 
درووستكردووە. لەم بارەیەوە ئەلیشا دەڵێ: من ئەم هەستەم 
تاقیكردۆتەوە بۆیە هەست بە ترسی ئافرەتان دەكەم بە هۆی 
توانج لێدانی پیاوانەوە تووش������ی دەب������ن، چونكە من ئەمەم 
زۆر بینیوە لە ش������ەقامەكانی نیۆی������ۆرك ئەمەش رەنگە 
بەهۆی شێوازی جلوبەرگەكانمەوە بێت كە تا راددەیەك 

سەرنجڕاكێش بووە.
ئەلیش������ا زیاتر دەڵی: زۆر هەس������تم بە غەریزەیەكی 
ئاژەڵان������ە دەكرد لەلایەن هەندێ������ك پیاوەوە ئەمەش 
منی زۆر ترساند، بۆیە هەر كە دەستم بە كاری 
هونەری كرد، س������تایلی ق������ژم گۆڕی و چیتر 
جلوبەرگی تەس������كم لەبەر نەك������رد بۆ ئەوەی 
زۆر س������ەرنجی پیاوان بۆ خۆم رانەكێش������م، 
بۆیە ئێس������تا كە جلوبەرگ������ی بەرین لەبەر 
دەكەم لە جیاتی جێنزی تەسك هەست بە 
جیاوازییەكی زۆر دەكەم، لە تێڕوانینی 
پیاوان و رزگارم بووە بە تایبەتیش لە 

توانجەكانیان.

باڵای ئەلیشا گرفتی بۆ 
درووستكردووە

یەكێك لە خەون و ئاواتەكانی هونەرمەندان و بەتایبەتی ئەكتەران بریتییە لە بەدەستهێنانی خەڵاتی 
فیستیڤاڵە سینەماییەكان و زۆریش هەوڵ دەدەن كە لە بواری خۆیاندا سەركەوتوو بن و بۆ هەمان 
مەبەس������ت فیلمەكانیان بۆ زیاتر لە فیس������تیڤاڵێك دەنێرن. بەڵام خانمە ئەكتەری هیندی كانجانا 
 Tanu رانۆت خەڵاتی باش������ترین ئەكتەری فیستیڤاڵی ملبۆرنی رەتكردەوە بە رۆڵی لە فیلمی
Weds Manu Returns، دوای ئ������ەوەی لیژنەی فیلمە بەرزەكانی فیس������تیڤاڵی ناوبراو 
بانگێهشتی كانجانای كرد بۆ وەرگرتنی خەڵاتی باشترین ئەكتەری فیسیتڤاڵەكە، كانجا بە رێزەوە 

خەڵاتەكەی رەتكردەوە.
لەم بارەیەوە س������ەرچاوەیەكی نزیك لەم ئەكتەرە هیندییە رایگەیاند: كە كانجانا بڕوای بە سیاسەتی 
وەرگرتن و بەخش������ینی خەڵاتە س������ینەماییەكان نییە، بۆیە تا ئێس������تا هیچ خەڵاتێكی وەرنەگرتووە، 

تەنانەت ئەو خەڵاتانەی كە لە فیس������تیڤاڵەكانی هیندستانیش پێشكەشی دەكرێن 
و زۆر جار تووش������ی رەخنە و هێرش������ی زۆری میدیاكان بۆتەوە بە هۆی ئەو 

سیاسەتەی پەیڕەوی دەكات سەبارەت بە خەڵاتە سینەماییەكان.
هەمان س������ەرچاوە رایگەیاند كە كانجانا ئامادەیی خۆی دەربڕیوە بە یاوەری 
تیم������ی فیلمە نوێیەكەی )Katti Batti( بەش������داری بكات لە ئاهەنگی 

كۆتای������ی فیس������تیڤاڵەكە، بەڵام بە هیچ ش������ێوەیەك ئامادە نیی������ە خەڵاتەكە 
وەربگرێت.

كانجا رانوت خەڵاتێكی سینەمایی 
رەتدەكاتەوە

میریهام حوسێن بەوە ناسراوە كە رۆڵەكانی زیاتر یاخیبوونیان تێدایە، 
بەڵام یاخیبوونی تەنیا دژی دابونەریتە كۆمەڵایەتییە باوەكان نییە، لە 

مانگی رەمەزانی رابردوودا بە سێ شێوە دەركەوت و هەر لە دوای 
مانگی رەمەزانیش رایگەیاند كە دووبارە دەگەڕێتەوە بۆ سینەما.
لە بارەی بارودۆخی ئێستای سینەمای میسری میریهام دەڵێ: 
سەرەڕای بابەتەكانی، كەچی سینەما بەردەوام لە گەشەدایە و 

ئێستا كاری زۆر بە هێزتر و زیاتر پێشكەش دەكات، سەبارەت بە 
بەشداریی خۆی دەڵێ: من ناتوانم حوكم لەسەر خۆم بدەم، هەرچەندە 

هەنگاوەكانم بە هێواشییە، بەڵام تێبینی ئەوە دەكەم كە ئێستا پێگەكەم 
باش بێت و شارەزاییم پەیدا كردووە، هەرچەندە دەزانم كە سەركەوتن لە 

هونەردا ئاسان نییە، بەڵام توانیم بەسەر ئاستەنگەكانمدا زاڵ بم.
سەبارەت بە رۆڵی ورووژاندن لە سینەمادا میریهام دەڵێ: ناتوانم باس 

لەو بابەتە بەشێوەیەكی گشتی بكەم، بەڵام سەبارەت بە خۆم بە هەموو 
شێوەیەك رۆڵی وروژاندن بەشێوەیەكی ئاشكرا و راشكاوانە رەتدەكەم، بەڵام 
ئاساییە رۆڵێكی كۆمەڵایەتی ببینم كە كاریگەریی لە هەستی بینەر و 

جەماوەر نەكات و بەشێوەیەك نەبێت كە زیاد پێم بڵێن ئەوەی تۆ دەیكەی، 
زیاد لە پێویستە، چونكە ئاواتی من ئەوەیە بوونی خۆم بسەلمێنم و تەنیا لە 

رێگای هونەرەكەمەوە سەركەوتوو بم.

فاتیمە غەدان:

له  شارى مهابادی 
فاتيمه  له  س������اڵى 1997 

ردس������تان له  دایك بووه.  له  
رۆژهەڵاتی كو

ڵ خانەوادەكەى 
ى 8 ساڵییه وه  لەگە

ته مه ن

ك������ردووە و لە  
ن ل������ە ئەوروپا 

رووی������ا

س������اونەتەوە. وەك 
وڵاتى نه رویج گیر

كچە كوردێك خولیای بەش������داری 

پێشبڕكێكانی شاجوانی  لە  كردنی 

وە  له  پاڵێوراوان 
هەب������ووە و یه كێك بو

نه رویج. حەزەكانی 
بۆ ش������اجوانى وڵاتى 

فاتیمە سنووری ئەوروپای بەزاند و ئێستا 

ش������داریكردن لە 
خۆی ئامادە دەكات بۆ بە

جیهان كە زیاتر 
پێشبڕكێیەكی شاجوانانی 

تێ������دا دەكەن و 
لە 40 وڵات بەش������داریی 

ستانەوە بەشدارە.
ئەویش بە ناوی كورد

لە وەڵامی پرس������یارێكی گوڵان س������ەبارەت بە هۆكاری 
بەش������داریكردنی لەم پێش������بڕكێیەدا فاتیم������ە دەڵێ: من 
خولی������ای هونەر و نمایش������كاریی جلوبەرگ������م ئەمانەش 
پێوەندییەكی راستەوخۆیان بە شاجوانییەوە هەیە، بێگومان 
ئه وه ى به ش������دارى ده كات لە پێش������بڕكێكانی ش������اجوانی 
پێویستە س������ه رجه م رێنماییەكانی ئه و كێبڕكێیه  جێبه جى 
ب������كات لە هەموو روویەكەوە بەتایبەتی جۆری جلوبەرگە 
تایبەتەكانی ئەم پێشبڕكێیە لەوانەش جلوبەرگی مەلەوانی 
رەنگە هەندەك كەس لە بوارەوە رەخنەم لێبگرن، بەڵام من 
گوێ بە رەخنەكانیان نادەم، چونكە پێش ئەوەی بەشداری 
بكەم دەمزانی یەكێك لە مەرجەكانی بەشدار بوون بریتییە 
لە پۆش������ینی ئەم جۆرە جلوبەرگانە، دوای رازی بوونی 
بەش������دار بووان بە مەرجەكانی بەش������داری كردنەوە ئینجا 
دەچێت������ە نێو كێبڕكێوە بۆ به ده س������ت هێنان������ى یه كێك له  
نازناوه كان، من وەكو كچە كوردێك حەزم كرد بەش������داری 
بكەم لەو پێشبڕكێیەدا بۆ ئەوەی لەو بوارەوە ناوی كورد بە 
جیهان بناسێنم و ئاشنایان بكەم بە فەرهەنگ و كەلتوور 
و جلوبەرگ و زمانی كوردی و هیوادار بتوانم سوود لەو 
دەرفەت������ە وەربگرم و جگە لە ناوی كورد خۆیش������م  زیاتر 

بناسێنم.
س������ەبارەت بە هاوكاری و پش������تگیری ك������ردن لە لایەن 
كەس������وكارییەوە بۆ بەشداری كردن، فاتیمە نەیشاردەوە كە 
س������ەرەڕای ئەوەی لە ئەوروپا دەژین، بەڵام  رووبەڕووی 
ئاس������تەنگی زۆر بۆتەوە س������ەرەتا لە خێزانەكەیەوە و لەم 
بوارەیەوە دەڵێ: س������ەرەتا دایك و باوكم بە هیچ شێوەیەك 
رازی نەبوون بەشداری لەم پێش������بڕكێیەدا بكەم و رەتیان 
كردەوە، دواتر دایكم تا راددەیەك رازی بوو و پشتیوانییەكی 
باش������ی كردم دوای ئەوەی پێم راگەیاند كە ئەمە حەز و 
خولیای من������ەوە و دەمەوێ لەم رێگایەوە ناوی وڵاتەكەم 
بەرز بكەمەوە، تاكە پش������تیوانم دایكمە  و خانەوادەكەم تا 
ئێس������تاش بەم كارە رازی نین، ب������ەڵام من بەردەوام دەبم و 
هەموو هەوڵێك دەدەم بۆ ئەوەی خەون و ئارەزووەكانم بێنمە 
دی و هیوادارم كە خەڵك بە هەڵە لێم تێنەگەن و پێویستە 
لە جیاتی ئ������ەوەی رەخنەم لێ بگرن پش������تیوانیم بكەن، 
چونكە پێموایە ئەو بەش������داری كردنەم بچووكترین كار و 
خزمەتە كە من پێشكەشی میللەتەكەمی بكەم، بەڵام وەك 
پێش������تریش باسم كرد من زۆر گوێ بە رەخنەكانیان نادەم، 
چونك������ە ئەگەر هەر خەریكی وەڵامدان������ەوەی رەخنەكان 
بی������ن ژیان هەموو دەڕوات بێ ئەوەی بتوانین بچووكترین 

خزمەت بكەین.
ل������ە بارەی ئەوەی كە ئایا لە ئێران گرفتی بۆ درووس������ت 
نابێت بەتایبەتی كە ئەو س������ەردانی ئێران دەكات، فاتیمە 
دەڵێ: لەو بڕوایەدا نیم تووشی گرفت و ئاستەنگ ببمەوە 

ل������ە ئێران، چونكە ئەو كارەی م������ن هیچ پێوەندییەكی بە 
سیاس������ەتەوە نییە، بەڵام دیس������ان دەیڵێمەوە لەبەر ئەوەی 
ئ������ەو كارەی من یەكێكە ل������ە ح������ەز و خولیاكانمە بۆیە 
ئەگەر تووش������ی گرفتیش ببمەوە زۆر ئاساییە و ئامادەم 

رووبەڕوویان ببمەوە تەنیا بۆ هێنانەدی خەونەكانم.
سەبارەت بە بەشداری كردنی لە پێشبڕكێكانی شاجوانی 
ل������ە نەرویج فاتیم������ە دەڵێ: لێرە وەك كچ������ە نەرویجییەك 
بەش������داریم كردووە واتە بە ناوی نەرویج������ەوە بووە، بەڵام 
س������ەبارەت بە پێش������بڕكێكەی ئیكوادۆر لە رێگای شنە 
عەزی������زەوە بووە و لەوێ بەناوی كچە كوردێكی ش������اری 
مهابادی رۆژهەڵاتی كوردستانەوە بەشداریم كردووە نەك 

نەرویجی.
فاتیمە ئاماژەی بەوە كرد كە تا ئێس������تا لە هیچ لایەنێك 
و هیچ كەس������ێك هاوكاری ماددی نەكراوە بۆ بەشداری 
كردن لەو پێش������بڕكیانە، بەڵكو هەم������وو خەرجییەكانی لە 
ئەس������تۆی خۆیەتی بۆیە ناچارە كار بكات تاكو بتوانێت 
بەردەوام بێت، هەرچەندە بەش������داری كردنەكەشی بە ناوی 
كوردەوە بووە و هیواخوازە كە لە ئاییندەدا هاوكاری بكرێت 
و سپۆنس������ەر بۆ كارەكانی بدۆزێت������ەوە بۆ ئەوەی ئەركی 

سووكتر بێت.
زۆر جار لە رۆژهەڵات������ەوە وای لێكدەدەنەوە كە جوانی و 
رێكی مەرجی س������ەرەكی وپێویستن بۆ بەشداری كردن و 
بەدەس������تهێنانی نازناوی شاجوان، بەڵام فاتیمە ئاماژە بە 
هەندێك پێوەری تر دەكات كە وەك مەرجی س������ەرەكین بۆ 
شاجوان و پێویس������تە لە خودی شاجواندا چەند سیفات و 
تایبەتمەندییەك هەبن و لەم بوارەوە دەڵێ: پێموایە شاجوانیی 
ناب������ێ تەنیا لەرووی جەس������تە و رێكییەوە ج������وان بێت، 
بەڵكو ئاس������تى زیره كى وكه سایه تى و ڕۆشنبیرى لایه نێكى 
سه ره كین، هەروەها  پێویس������تە شاجوان رەفتار و رەوشتی 
جوان بێت و كەسێك بێت كە سوودی بۆ كۆمەڵگا هەبێت 
و خاوەن دڵێكی فراوان بێت، یارمەتی ئەو كەس������انە بدات 
كە پێویس������تیان بە هاوكاری هەیە و لە هەموو بوارەكانی 
ژیاندا كەس������ێكی پێرفێكت بێت، ل������ە هەموویش گرنگتر 
ئەوەیە ببێتە نموونەی كەس������ێكی خۆبەخش و بە گوێرەی 
پێگەی خۆی لە كۆمەڵگادا هەوڵی یارمەتیدانی خەڵك 
بدات و كاریگەریی لەسەر كەسانی تر هەبێت بەشێوەیەكی 

ئیجابی بۆ ئەوەی ببێتە پێشەنگ. 
ل������ە كۆتایی������دا فاتیمە ئاماژەی بەوە ك������رد كە یەكێك لە 
خەونەكانی ئەوەیە بتوانێت لە كۆڕو كۆبوونەوە جیهانییەكاندا 
ناوی كوردس������تان بەرز بكاتەوە و لە رێگای كوردستانەوە 
بناسرێت و ئەوەشی ئاشكرا كرد كە یەكێك لە ئاواتەكانی 
ئەوەی������ە ببێت بە ئەكتەرێكی س������ەركەوتوو بۆ ئەوەی لەو 

رێگایەوەش خزمەتێك پێشكەش بە گەلی خۆی بكات.

شاجوانیی نابێ تەنیا لەرووی 
جەستە و رێكییەوە جوان 

بێت، بەڵكو ئاستى زیره كى 
وكه سایه تى و ڕۆشنبیرى 

لایه نێكى سه ره كین، هەروەها  
پێویستە شاجوان رەفتار و 

رەوشتی جوان بێت و كەسێك 
بێت كە سوودی بۆ كۆمەڵگا 

هەبێت و خاوەن دڵێكی فراوان 
بێت


